
ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ ᐃᒡᓗᓕᕆᔪᐊᒃᑯᓐᓂᒃ 

ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ 

Minista Kamayiuyuq Nunavut Igluliqiyiryuatkunik 

Ministre responsible de la Societe d’habitation du Nunavut 

         ᒫᔾᔨ 11, 2025 

ᔫ ᓴᕕᑲᑖᖅ 

ᐃᒃᓯᕙᐅᑕᖅ, ᑲᑎᒪᔨᕋᓛᑦ ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᓐᓄᓪᓗ 

ᒪᓕᒐᓕᐅᕐᕕᒃ 

 

ᐊᐃᖓᐃ ᓴᕕᑲᑖᖅ 

 

ᐊᖏᕈᑕᐅᓯᒪᔪᑦ ᑲᑎᒪᔨᑐᐃᓐᓇᐃᑦ ᑲᑎᒪᑎᓪᓗᒋᑦ  

ᐅᖃᐅᓯᖃᖅᑎᓪᓗᑕ ᑲᑎᒪᑐᐃᓐᓇᖅᑐᓂ, ᐊᖏᕈᑎᖃᖅᓯᒪᓚᐅᕋᒪ ᐊᑐᐃᓐᓇᐅᑎᑦᑎᓂᕐᒧᑦ ᐃᓚᒋᐊᕈᑎᒃᓴᓂ ᑐᓴᖅᑕᐅᑎᑦᑎᔾᔪᑎᓄᑦ 

ᐃᓚᒋᔭᐅᔪᓄᑦ ᐊᐱᖅᑯᑕᐅᔪᓄᑦ. ᐱᕕᖃᖅᑎᑦᑎᔪᒪᓪᓗᖓ ᐅᖃᐅᓯᐅᔪᓄᑦ ᑖᒃᑯᓄᖓ ᓄᑖᙳᕆᐊᖅᑕᐅᔪᓄᑦ. 

ᒪᓂᒐᓕᐅᖅᑎ ᕿᓕᖅᑎ ᐊᐱᖅᑯᑎᖃᓚᐅᕐᒪ ᐃᓄᖃᙱᑦᑐᒧᑦ ᐱᓕᕆᐊᒃᓴᒧᑦ ᐊᐅᓚᑦᑎᔨᒧᑦ (PM) ᐃᖅᑲᓇᐃᔮᒃᓴᓄᑦ. ᒫᓐᓇᐅᔪᒥᑦ, 

ᑕᒪᐃᓐᓄᑦ 15−ᖑᔪᑦ ᐱᓕᕆᐊᒃᓴᑦ ᐊᐅᓚᑦᑎᓂᔨᐅᓂᕐᒧᑦ ᐃᖅᑲᓇᐃᔮᒃᓴᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᐃᓐᓄᒃᑕᐅᓯᒪᔪᑦ ᖁᓖᑦ 

ᑕᒪᐃᓐᓄᑦ ᐱᖓᓱᑦ ᑎᑎᕋᕐᕕᖕᓂᑦ ᐊᒻᒪᓗ ᑕᓪᓕᒪᓂ ᐊᖓᔪᖄᖃᕐᕕᖕᓂᑦ. 

ᒪᓕᒐᓕᐅᖅᑎ ᒪᓕᑭ ᑐᑭᓯᒋᐊᓚᐅᖅᑐᖅ ᐃᓄᖕᓂᒃ ᑭᒡᒐᖅᑐᐃᔨᖃᕐᓂᕐᒥᒃ ᐊᐅᓚᑦᑎᔨᓄᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᑦ (LHOs). 

20−ᓂᒃ ᐃᖅᑲᓇᐃᔭᖅᑎᑖᖅᓯᒪᔪᑦ ᐊᐅᓚᑦᑎᔨᐅᓂᕐᒧᑦ, 8−ᓂᒃ ᐱᓯᒪᔭᐅᔪᑦ ᐃᓄᖕᓄᑦ. ᑕᓪᓕᒪᓂ ᐃᓐᓄᒃᑕᐅᓯᒪᙱᑦᑐᑦ ᐊᐅᓚᑦᑎᔨᐅᑉ 

ᐃᖅᑲᓇᐃᔮᒃᓴᓄᑦ. ᓇᓗᓇᐃᖅᓯᔪᒪᒋᕗᖓ ᐅᖃᐅᓯᕆᓚᐅᖅᑕᕐᓂᒃ ᐱᔾᔪᑎᒋᓪᓗᒍ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᖃᔅᓯᐅᓂᖏᑦ 

ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓂᑦ. ᑲᑎᖦᖢᒋᑦ ᐃᓄᖕᓂ ᐃᖅᑲᓇᐃᔭᖅᑎᑦᑎᓂᖅ ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓂᑦ 80−85%−ᖏᓐᓃᑉᐳᖅ, 

ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᖃᔅᓯᐅᓂᖏᑦ ᐊᐅᓚᑦᑎᔨᐅᓂᕐᒧᑦ ᖃᓂᓐᓂᖅᓴᐅᓪᓗᓂ 40%−ᒧᑦ. 

ᒪᓕᒐᓕᐅᖅᑎ ᓚᐃᑦᔅᑑᓐ ᐊᐱᖅᑯᑎᖃᓚᐅᖅᑐᖅ ᐃᓄᐃᑦ ᐃᓕᓐᓂᐊᖅᐸᓪᓕᐊᓪᓗᑎᒃ ᐃᖅᑲᓇᐃᔮᖅᑖᖅᐸᓪᓕᐊᔪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇᐅᔪᒥᑦ ᐃᖅᑲᓇᐃᔭᖅᑎᖃᙱᑦᑐᑦ ᐊᑎᓕᐅᖅᑕᐅᓯᒪᔪᒥᑦ ᓄᓇᕗᒻᒥ 

ᐃᖅᑲᓇᐃᔮᖅᑖᓵᒥ ᐃᓕᓐᓂᐊᖅᑎᓄᑦ, ᓄᓇᓕᖕᓂᑦ ᐃᒡᓗᓕᕆᔨᒃᑯᑦ ᐱᓕᕆᖃᑎᒌᒃᑐᑦ ᖃᔅᓯᑲᓪᓚᖕᓂᒃ ᓴᓇᔨᙳᕆᐅᖅᓴᔪᓂᒃ 

ᐃᖅᑲᓇᐃᔭᖅᑎᖃᖅᐳᑦ. 

ᖁᕙᒋᕙᕋ ᐊᐱᖅᑯᑕᐅᔪᑦ ᑲᑎᒪᔨᓂ ᐊᒻᒪᓗ ᐊᖏᕈᑎᖃᐃᓐᓇᖅᓯᒪᓂᖏᓐᓄᑦ ᑐᓴᐅᒪᑎᑦᑎᓂᕐᒧᑦ. ᖃᐅᔨᒋᐊᕐᕕᐅᖃᑦᑕᖅᑕ 

ᑐᑭᓯᒋᐊᒃᑲᓐᓂᕆᐊᖃᕈᕕᑦ. 

ᐅᕙᙶᖅᑐᖅ, 

 
ᓂᕈᐊᖅᑕᐅᓯᒪᔪᖅ ᖁᐊᓴ ᑯᓱᒐᖅ, ᒪᓕᒐᓕᐅᖅᑎ 

ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐱᖃᑕᐅᔪᑦ:  ᑲᑎᒪᔨᕋᓛᑦ ᓄᓇᓕᖕᓂᑦ ᐱᕙᓪᓕᐊᓂᕐᒧᓪᓗ 

  ᒪᓕᒐᓕᐅᕐᕕᖕᒥ ᑎᑎᕋᖅᑎ  

  ᐊᖓᔪᖄᖅ ᐊᒻᒪᓗ ᐊᐅᓚᑦᑎᔨᒻᒪᕆᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 


